Mukadimah

Alhamdulillah, Ramadan telah menjelma. Marilah
sama-sama kita menginsafi diri kita seterusnya
menjadi yang terbaik dalam kesempatan yang ada
dalam menyambut Ramadan al-Mubarak.

Bersempena dengan kedatangan Ramadan, kami
kemukakan satu brosur khas untuk tatapan para
pembaca yang berjudul Ahlan wa Sahlan Ya
Ramadan.

Pertamanya, kita berdoa kepada Allah & supaya
kita diberikan keberkatan, keimanan, keselamatan
untuk menempuhi Ramadan dengan acara-acara
ibadah dan antaranya yang dapat kami sebutkan di
sini:

+¢ Talhah bin Ubaidillah # meriwayatkan bahawa
Rasulullah 42 berdoa apabila melihat anak bulan
Ramadan.

Maksudnya: “Ya Allah, terbitkan ia atas kami
dengan keberkatan, keimanan, keselamatan dan

Islam. Tuhanku dan tuhanmu adalah Allah?”
(Riwayat al Tirmizi)




** Begitu juga dikatakan ramai di
kalangan salaf al-soleh berdoa untuk
mendapatkan Ramadan supaya diisi dengan

pelbagai amalan yang soleh. Antara doa mereka
ialah:

Maksudnya: “Ya Allah se]ahtemkanlah aku sehingga

datangnya Ramadan, sejahterakanlah Ramadan
bagiku dan terimalah ibadahku pada bulan itu.”

K Pengertian Puasa

Puasa menurut bahasa ialah menahan diri daripada
melakukan sesuatu, seperti makan, minum dan
bercakap. Hal ini berdasarkan firman Allah & yang
menceritakan perihal Maryam . :

Maksudnya: “Sesungguhnya aku bernazar untuk
diam membisu kerana (Allah) al-Rahman.
(Maryam: 26)

Sementara, puasa dari segi syarak pula ialah
menahan diri daripada sebarang perkara yang
membatalkannya, bermula dari terbit fajar hingga
matahari terbenam dengan niat puasa.

X Cara Menyambut Ramadhan

Terdapat beberapa cara untuk kita menyambut
kedatangan = Ramadan agar  kedatangannya
memberikan rahmat dan keberkatan buat kita.
Antara yang dapat kami nyatakan di sini ialah:

1. Perbaiki Niat ‘
Firman Allah & dalam Surah al-Bayyinah yang
bermaksud:




“Pada hal mereka tidak
diperintahkan melainkan supaya
menyembah Allah dengan
mengikhlaskan ibadat kepada-Nya”

Surah al-Bayyinah (5)

Tanpa niat sesuatu amalan tidak dikira sebagai
ibadah boleh jadi hanya menjadi adat kebiasaan
sahaja. Kita perlulah mempersiapkan niat kita untuk
menghadapi Ramadan hanya kerana Allah &.

Lafaz Niat Puasa Harian di Bulan Ramadan

Maksudnya: “Sahaja aku puasa esok hari fardu
Ramadan tahun ini kerana Allah Taala.”

2. Memperbanyakkan Membaca Al-Quran

Ramadan adalah bulan yang amat istimewa.
Dalamnya diturunkan al-Quran yang menjadi
petunjuk buat sekalian manusia. Hal ini
difirmankan Allah & dalam Surah al-Baqarah,
bermaksud:

“Bulan Ramadan yang padanya diturunkan al-
Quran, menjadi petunjuk bagi sekalian manusia dan
menjadi  keterangan-keterangan yang menjelaskan |
petunjuk dan (ienjelaskan) perbezaan antara yang |
benar dengan yang salah” |

Surah al-Baqarah (185)

Dalam“sebuah hadis yang diriwayatkan oleh Abu

Hurairah #:

Maksudnya: “Sesungguhnya Jibril 2  akan |
mengulang bacaan al-Quran bersama Nabi 2: pada |}
setiap tahun satu kali dan ketika tahun kewafatan
Nabi &, Jibril £2 mengulanginya sebanyak dua kali.”
(Riwayat al-Bukhari)

Mari kita lihat keadaan salaf dalam mengagungkan
al-Quran pada bulan Ramadan, semoga dengannya
dapat membangkitkan semangat kita untuk beramal
soleh:

@ Ibrahim al-Nakha’i & meriwayatkan bahawa al-

Aswad # mengkhatamkan bacaan al-Quran
dalam bulan Ramadan setiap dua malam. [Lihat
Siyar A'lam al-Nubala’, 4/51]

@ Mujahid 4 mengkhatamkan al-Quran pada
bulan Ramadan sebanyak sekali pada setiap
malam. [Lihat Al-Tibyan li al-Nawawi, hlm. 74]

@ Al-Rabe’ bin Sulaiman #% berkata: al-Imam al-

Syafie #% mengkhatamkan al-Quran sebanyak
enam puluh kali pada bulan Ramadan di luar
bacaan solat. [Lihat Siyar Allam al-Nubala’,
10/36]

@ Ketika = tibanya Ramadan, Qatadah &
mengkhatamkan al-Quran setiap 3 hari sekali.
Manakala ketika tibanya sepuluh hari terakhir
pada bulan Ramadan, beliau mengkhatamkan al-
Quran sekali pada setiap hari. [Lihat Siyar A’lam
al-Nubala’, 5/276]




Begitulah komitmen para salaf apabila
ibanya bulan Ramadan, mereka
menyambutnya dengan membaca serta

mengkhatamkan kalamullah.

3. Bersedekah & Memberi Makan

Memberi makan dengan menyediakan juadah |
berbuka puasa untuk orang lain mempunyai
ganjaran yang tersendiri. Ini seperti mana yang telah
diriwayatkan di dalam sepotong hadis Rasulullah &
yang mana Baginda telah bersabda:

Maksudnya: “Siapa yang menyediakan makanan
berbuka buat orang yang berpuasa, maka dia
mendapat pahala seperti orang yang berpuasa dan
tidak dikurangkan sedikitpun dari pahala orang yang
berpuasa itu.”

(Riwayat al-Tirmizi)

4. Qiyam

Qiyam yang dimaksudkan ialah menghidupkan
malam hari di bulan Ramadan dengan beribadah
kepada Allah. Kita disunatkan menunaikan solat
sunat yang dikenali dengan Solat Tarawih secara
berjemaah atau bersendirian pada malam Ramadan.
Terdapat sebuah hadis yang menceritakan tentang
ganjaran bagi “mereka yang menunaikan giyam

sepertimana sabda Rasulullah < :




Maksudnya:

“Sesiapa yang mengerjakan qiyam
(solat) bersama imam sehingga selesai, §
maka Allah memberikannya ganjaran

qiyam sepanjang malam”
(Riwayat al-Tirmizi)
X Penutup

Semoga dengan ketibaan Ramadan pada kali ini
akan menatijahkan takwa dalam hati sanubari kita
yang akhirnya melayakkan kita menjadi hamba yang
bertakwa. Akhir kata, hayatilah sabda Nabi ﬁé?;

Maksudnya: “Szapa yang berpuasa dengan penuh

keimanan dan mengharapkan keredaan Allah &,

maka akan diampunkan dosanya yang telah lalu”
(Riwayat al-Bukhari)

